
Cov Lus Nug Tseem Ceeb: Cov ntsiab lus qhia kom paub hais txog feem sib 
pab them tus nqi (cost share) rau ntawm qhov uas muaj npe tau txais kev pab hauv 
Family Care los yog IRIS (Include, Respect, I Self-Direct)

Feem sib pab them tus nqi (cost share) yog dab tsi?
Ib cov neeg uas muaj npe tau txais kev pab hauv Medicaid cov kev pab cuam ib yam li Family Care thiab IRIS yuav tau them ib feem ntawm tus nqi ntawm cov kev 
pab.  Qhov no yog muab hu ua feem sib pab them tus nqi. 

Thaum twg yog thaum them feem sib pab them tus nqi?  
Yog hais tias koj muaj qhov feem sib pab them, koj yuav tau them feem sib pab them ib lub hlis kom puv ntoob pib txij lub hlis uas koj rau npe kom tau txais kev 
pab hauv Family Care los yog IRIS.

Yuav muab feem uas sib pab them tus nqi los xam li cas?
Qhov nyiaj sib pab them tus nqi yog npaum cas ntawd yog nyob ntawm ntau yam xws li seb koj cov nyiaj tau los ntau npaum cas, koj kev muaj txij nkawm, koj 
kev noj kev haus thiab lwm cov credits uas pub muaj rau Medicaid. Lub chaw ua hauj lwm (Income Maintenance office) yog tus txiav txim feem uas koj pab nrog 
them tus nqi. Lub Aging and Disability Resource Center yuav khwv yees qhia feem koj pab them tus nqi seb yog npaum li cas ua ntej koj sau npe tau txais kev pab.

Qhov chaw uas kuv nyob puas ua rau muaj kev txawv txav rau ntawm txoj kev xam qhov nyiaj no?
Muaj, cov neeg uas nyob hauv ib qho Chaw Tu Nyob Hauv Zej Zos (Community Based Residential Facility), Tu Tus Muaj Hnub Nyoog Hauv Tsev (Adult Family Home) 
los yog Tu Nyob Hauv Kem Tsev (Residential Care Apartment Complex), kuj yuav siv tau lawv cov nqi them rau vaj tse/cov kev siv nyiaj los mus txo qhov nyiaj pab 
nrog them tus nqi kom tsawg.

Cov tib neeg uas nyob hauv lawv lub tsev, txawm yuav yog lawv yuav lub tsev lawm los yog xoj nyob kuj yuav muab tau lawv cov kev siv nyiaj them rau vaj tse los 
mus xam rau qhov nyiaj uas lawv pab nrog them. Cov kev siv nyiaj no muaj xws li cov nyiaj them xoj tsev los yog cov nyiaj them rau qhov nyiaj uas txais los yuav 
tsev, nyiaj them rau tus neeg xoj tsev los yog tus tswv tsev daim ntawv tuav pov hwm (insurance), nyiaj them se rau vaj tse thiab tej nqi cua sov, dej, kav dej qias 
ntws tawm (sewer) thiab hluav taws xob. 

Cov tib neeg uas tam sim no nyob hauv ib qhov chaw kho mob, thiab muaj ib lub tsev los yog ib kem tsev (apartment) kuj yuav tau txais credit rau tus nqi them 
kho lub tsev kom tsis txhob puas yog hais tias lawv tus kws kho mob ua ntawv pov thawj tias lawv yuav rov qab los rau hauv lub tsev tsis dhau rau lub hlis tom 
ntej no thiab lawv tus txij nkawm tsis nyob hauv lub tsev.

Qhov nyiaj pub cia siv rau tus kheej cov kev xav tau yog dab tsi?
Yuav pub rau txhua tus neeg los mus khaws ib cov nyiaj cia rau tus kheej siv. Qhov no muab hu tias yog qhov nyiaj pub cia siv rau tus kheej cov kev xav tau. Lub 

Aging and Disability Resource Center yuav pab tau koj kawm kom paub ntau ntxiv txog koj qhov nyiaj pub cia siv rau tus kheej cov kev xav tau.

Leej twg yog tus tau txais qhov nyiaj sib pab them tus nqi?
Cov neeg uas muaj npe tau txais kev pab hauv Family Care xa cov nyiaj sib pab them tus nqi ncaj nraim mus rau lub koom txoos tswj kev kho mob (managed care 
organization, MCO) uas lawv sau npe rau hauv. Cov neeg uas mua npe tau txais kev pab hauv IRIS, xa qhov nyiaj sib pab them tus nqi mus rau lawv tus IRIS Fiscal 
Employer Agent.

Muaj dab tsi tshwm sim rau qhov nyiaj sib pab them tus nqi thaum ib tus neeg hloov cov kev pab cuam 
los yog lub MCO, los yog IRIS lub chaw ua huaj lwm pab tswv yim (IRIS consultant agency) thaum lub sij 
hawm tib lub hlis?
Cov neeg yuav xaiv tau los mus hloov cov kev pab cuam los yog rho npe tawm ntawm kub koom txoos tswj kev kho mob los yog IRIS qhov kev pab cuam thaum 
twg los tau. Yog hais tias ib tus neeg them ib qho nyiaj sib pab them mus rau nws qhov kev pab cuam tam sim no ces ho hloov mus rau ib qho kev pab cuam 
txawv los yog ib lub MCO los yog  IRIS lub chaw ua huaj lwm pab tswv yim tshiab thaum lub hlis ntawd, ces tsis tas them qhov nyiaj ntxiv lawm. Feem nyiaj sib 
pab them tus nqi tsuas kom them ib zaug rau hauv ib hlis xwb.


